
Nd. 456. Nefndarálit [24. mál]
um frv. til l. um breyt. á lögum nr. 108 31. des. 1974, um Framleiðslueftirlit sjávar-
afurða.

Frá sjávarútvegsnefnd.

Nefndin hefur rætt frv. á fundum sínum og leitað álits Fiskifélags íslands og
Framleiðslueftirlits sjávarafurða. Forstjóri framleiðslueftirlitsins kom á fund
nefndarinnar.

Nefndin varð sammála um að leggja til að frumvarpið verði samþykkt með
svofelldum

BREYTINGUM:
2. gr. frv. orðist svo:
2. mgr. 9. gr. orðist svo:
Sjávarútvegsráðuneytið löggildir matsmenn. Fiskiðnaðarmenn með próf frá Fisk-

vinnsluskólanum skulu hljóta löggildingu að loknu prófi frá Fiskvinnsluskólanum
sem freðfiskmatsmenn. Löggilding til mats á Ierskfiski, saltfiski, saltsíld og skreið
fer fram eftir að þeir hafa starfað 2 mánuði eða minnst 300 vinnustundir að mati
með löggiltum kennslu-matsmanni. Aðra matsmenn löggildir sjávarútvegsráðuneytið
að fenginni umsögn forstjóra Framleiðslueftirlits sjávarafurða, enda hafi þeir sótt
námskeið fyrir fiskmatsmenn. Sjávarútvegsráðuneytið lætur matsmenn undirrita eið-
staf um að þeir vilji rækja af alúð og kostgæfni skyldur þær, sem starfi þeirra fylgja.
Fiskiðnaðarmenn með próf frá Fiskvinnsluskólanum skulu njóta forgangs við ráðn-
ingu matsmanna.

Sjávarútvegsráðuneytinu er heimilt að svipta matsmann löggildingu um stundar-
sakir að fenginni umsögn Framleiðslueftirlits sjávarafurða, enda hafi hann sýnt
vankunnáttu eða óvandvirkni í starfi. ÞÓ skal veita matsmanni áminningu og gefa
honum kost á að bæta ráð sitt, áður en hann er sviptur löggildingu um stundarsakir.
, Páll Pétursson var fjarstaddur afgreiðslu málsins.

Alþingi, 24. febr. 1981.

